
Boston Public Schools ​
Rivizon di pulítika di admison di skolas di izami, 

2020-2025 

Rizumu izekutivu 
Sinku anus a trás, kumison ki skolas di Boston aprova mudansa na pulítika di admison pa três skolas 
admisons di izami BPS. Mudansas na pulítika foi rizultadu di txeu anu di luta pa aumenta asesu 
ekitativu pa skolas di admisons di izami.      
 
Objetivu pa mudansas di pulítikas foi pa: 

●​ ispandi grupu di kandidatu;  
●​ manti rigor; i  
●​ lidera un grupu di alunu ki ta rifliti midjor diversidadi rasial, sosioekonómiku i jeográfiku di tudu 

alunus (K-12) na sidadi di Boston 
 
Au longu di anu pasadu, BPS ten fazedu un rivizon ku kuidadu di dadus di últimus sinku anu pa intendi 
inpákitus di kés mudansa di pulítiku li. Alguns diskuberta inportanti:​
 

1.​ Konvitis pa três skolas di izamis fika más riprizentativu di kriansas baziadu na idadi di 
skolas di Boston. 

 
Pa bairu, rasa i etnia, statutu sosioekonómiku, orijen linguístiku i statutu di difisiensia, konvitis pa skolas 
di izami é más riprizentativu di populason na idadi di skolas di Boston di ki era a 5 anus atrás.​
 

2.​ Númeru di kandidatus ten aumentadu na alguns bairus di Boston i na alguns grupus 
dimugráfikus, más diminuiba na otus.  

 
Alguns alunus i famílias ka sta kandidata pa skolas di admisons di izami pamodi pa pirseson — real ô 
no — ki ten poku probabilidadi di resebi un konviti pa alunus ki ta frikuenta ditirminadu skolas ô ta vivi 
na sertus bairus. Pamodi inplimentasondi un kritériu di ilijibilidadi ki kandidatus ten ki ten un nota B ô 
más altu a partir di SY21-22, kel tendênsia li é difísil di rastrea. Más, na kunpara siklu di admison di 
SY25-26 ku di SY21-22, númeru di kandidatus ka di BPS ten diminuidu serka di 16%. ​
 

3.​ Xansi di alunus resebi un konviti pa un skola di adminsons di izami ta varia txeu di 
akordu ku skola di orijen i nível sosioikunómiku.  

 
Kunpitison pa un konviti pa un skola di admisons di izami é mutu más na sertus nível sosioikunómikus 
di Boston. Na SY22-23 pa SY24-25, taxa di konvitis na nível 1 foi na média di 99.4%, kunparadu ku 
45.7% na nível 8.  Alunus ki vivi na nivel sosioikunómiku más txeu mesti di pontuason kopózitu mutu 
más txeu pa resebi un konviti, kunparadu ku alunus di nivel sosioikunómiku más baxu. Na SY24-25, 
pur izenplu, alunus di nível 1 mesteba di 80.5 pa entra na BLS, 65.6 pa entra na BLA i 64.6 pa entra na 

O’Bryant. Pa alunus di nível 8, pontuason mínimu konpózitu pa entra três skolas foi di 98.8, 97.1 i 96.5, 
rispetivamenti. Disparidadis na pontuason mínimu konpózitu diminuí na SY25-26, dipós di 
konsolidason di 8 pa 4 nivel, mas inda és manti.​
 

4.​ Inbora pontu baziadu na skola sta tinha inteson pa konpensa difikuldadi entri skolas, rikunhesi 
ki storikamenti sertus skolas primária di BPS ta mandaba un númeru mutu pikinoti di alunus pa 
skolas admisons di izami, pontus baziadu na skola ka tiver un grandi inpákitu na 
konpozison di grupu disenti di skolas admisons di izami.  

 
Pontus baziadu na skola só ta muda grau di kunpitison dentu di kada nível sosioikunómiku. Na 
simulason baziadu na konjuntu di kandidatus di SY24-25, iliminason di pontu baziadu na skola leba un 
riduson di só 1.1 pontu pirsentual na kuantidadi di konvitis pa skolas di admisons di izami distinadu pa 
alunus di BPS. Kuantidadis di konvitis ki ta bai pa skolas charter diminuiba pa 0.4 pontus di 
persentajen, i kuantidadi di konvitis ki ta bai pa alunus privadu/parokial/METCO aumentaba pa 1.4 di 
pontus persentajen. Distritu ten resebedu opinion di txeu partis interesadus ki pontus baziadu na skola 
ta poi kumunidadi di skolas uns kontra otus i podi dizinsentiva famílias di aseita un vaga na 
ditirminadus skolas primária ô ti mesmu pa inklui un skola spisífiku na sés lista di skolha.​
 

5.​ Un númeru signifikativu di alunus ku pontuason konpózitu txeu ka sta resebi un konviti 
pa un skola di admisons di izamis.  

 
Más ô menus metadi di kandidatus ki ka resebi konviti ta matrikula más um otu skola BPS. Na últimus 
anus ki pasa, serka di 60-80 alunus di BPS ki kandidataba, más ka foi konvidadu pa un skola di 
admisons di izami, kaba pa larga skolas públikus di Boston kada anu.​
 
Rivizon di pulítika di 5 anu avansa ku susesu pa un asesu más ekitativu pa skola di admisons di izami 
di Boston i un korpu disenti geral na skola di admisons di izami ki rifliti midjor dimugrafia di sidadi. Más, 
desdi inton, tudu anu, na risposta pa opinions di alunus, di famílias i di otus partis interesadus sobri 
alguns di maioris konsikuensias ka intensional, ten inplimentadu modifikason adisional pa pulítika pa 
lida ku kés konsikuensias li. Distritu ten trabadjadu pa ikilibra ku kuidadu nós risponsabilidadi di 
rispondi pa opinion ku konprimisu di monitoriza ku kuidadu dadus i intendi inpákitus. 
 
Na dizenbru di 2024, superintendenti Skipper partilhaba publikamenti ki un análisi más konpletu sta 
fazeda pa konpriendi 5 anu konpletu di dadus sobri rizultadus di mudansas na pulítika i oportunidadis di 
analiza pulítika pa garanti ki alunus altamenti kualifikadu di tudu partis di Boston i di tudu skolas tên un 
kaminhu pa un skola di admisons di izami - i ki tudu alunus di Boston odja un lugar pa és mesmu dentu 
di BPS.  
 
Kel rilatóriu li ta rizumi rizultadus di últimus sinku siklus di admisons. Kés dadus li é partilhadu 
komu parti di isforsu pa prumovi konversas na kumunidadi sobri pulítika di admison na skolas di 
admisons di izami i pa sirvi di bazi pa un intendimentu kumun pa midida ki é konsideradu mudansa 
adisional. 

 
Junhu 2025 

Stóriku di anitisidentis 
Skolas públikus di Boston tên três liseus ku admison siletivu: Boston Latin School (BLS), fundadu na 
1635; Boston Latin Academy (BLA), fundadu na 1877; i the John D. O’Bryant School of Mathematics 
and Science, formerly Boston Technical High School, fundadu na 1893.  
 
Tabela di baxu ta mostra dimugrafia rasial di alunus matrikuladu na skolas di admisons di izami BPS di 
1976-2019. Inbora dimugrafia di kriansas na idadi di skolas di Boston i di BPS en jeral ten mudadu au 
longu di tenpu, en jeral, skolas di admisons di izami ten ki ten un kuantidadi maior di alunus brankus i 
aziátikus i un kuantidadi minor di alunus di rasa negra i latinus di ki populason jeral di kriansas na idadi 
baziadu na skolas di Boston. 
 

 
 
Skolas públikus di Boston tem stadu ta trabadja pa aumenta asesu ekitativu pa skolas di admisons di 
izamis pa txeu anus: 

●​ Na 2016, BPS ispandi númeru di vagas na Exam School Initiative (ESI), un kursu di veron di 
kuatu simanas i un kursu virtual di otonu di seti simanas, kriadu pa prienxi spasu di alunus na 
skolas primária sub-riprizentadu pa foka na fazi testis i na priparason akadémiku. Anu pasadu, 
inskrison di veron na kel programa li foi di 294 alunus i di otonu foi di 198. 

●​ Na 2019, BPS kumesa administra testi padronizadu uzadu pa ditirmina admison na skolas di 
admisons di izami – na altura, izami indipendenti di admison di skolas (ISEE) – duranti dia di 
skolas di BPS, riduzi bareras pa famílias ki antis mesteba di isnkrevi pa djobi ku antisidênsia i 
garanti transporti pa un izami na sábadu na un sentru di testis isternu.  

●​ Na 2020, dipós di un prusesu di konkursu públiku, BPS silisionaba programa Measures of 
Academic Progress (MAP) Growth di Northwest Evaluation Association (NWEA) komu novu 
izami. Testi MAP, ki substituiba ISEE, é testi-prikonseitu, sen tenpu, alinhada ku kurikulu di 
padrons báziku di BPS i validada pa uzu ku alunus di tudu identidadis rasial, alunus multilingual 
i alunus ku difisiensias. 

 
Ku inísiu di COVID, inton superintendenti Brenda Casselius kriaba un grupu di trabadju di kritérius di 
admison na skolas di admisons di izami pa isplora kritérius tenpuráriu di admison pa skolas di izami, un 

vez ki testi ka pudia ser administradu a distansia. Mudansa pruvizórius, ki era aprovadu pa kumison ki 
skolas di Boston na otubru di 2020, identifikaba alunus pa grupu di kandidatus baxiadu na notas di 
rilatórius di nota antirior ô na rizultadus di avaliason antirior.  Konvitis foi distribuídu pa alunus atravéz di 
un mekanismu baziadu na kódigu postal, pa kual ti 20% di vagas na kada skola di admisons di izami foi 
rizervadu pa alunus ku midjor klasifikason na sidadi baziadu na GPA, i restantis 80% di vagas foi 
distribuídu na uza un kunbinason di GPA i kódigu postal rizidensial di alunus. Kada kódigu postal di 
sidadi alokada un númeru di lugar baziadu na prisentajen di kriansas na idadi di skolas na sidadi di 
Boston ki ta vivi na kel kódigu postal li. Konvitis foi distribuídu pa 10 rondas, ku 10% di lugaris atribuídu 
na kada kódigu postal foi distribuídu na kada ronda.  
 
Rikumendason di grupu di trabadju inkluí tanbé kriason di un forsa-tarefa di admison na skolas di 
admisons di izami pa avalia mudansas au longu prazu na prusesu di admison.  

Grupu di trabadju di admison pa skola di admisons di izami i mudansas di 
2021 
Forsa-tarefa di admison na skolas di admisons di izami foi inkaregadu di da kontinuidadi pa trabadju 
inisiadu pa grupu di trabadju i di dizinvolvi un konjuntu di rikumendason di pulítikas di admison pa 
skolas di admisons di izami di Boston. Rizultadu dizejadu era  

●​ ispandi grupu di kandidatu;  
●​ manti rigor; i  
●​ lidera un grupu di alunu ki ta rifliti midjor diversidadi rasial, sosioekonómiku i jeográfiku di tudu 

alunus (K-12) na sidadi di Boston  
 
Alén di keli, forsa di tarefa debi konsidera uzu di novu avaliason NWEA MAP i otus fatoris (identifikadu 
di baxu) i apruveita aprendizajen di un rivizon konpletu di inplimentason di kritérius di admison di 
SY21-22, ben komu un rivizon prufundu di prátikas na otus distritus.  
 
Entri fivireru i junhu di 2021, forsa di tarefa fazeba 24 riunion públikus i 4 seson di audison públiku, i 
involvi ku 6 spesialistas duranti riunions públiku pa isplora modi ki distritus kolegas jiriba admison na 
liseus ku admison siletivu i pa ileva midjor prátikas pa konsiderason. Forsa di tarefa tanbé analizaba 
dadus di admison antirior pa konpriendi inpákitu di pulítika pruvizóriu di kódigu postal na admison pa 
2021-2022.  
 
Rikumendason final di forsa di tarefa foi rizultadu di diliberason sobri várius pontus di disizon: 
 

1.​ Modi ki pulítika debi konsidera diversidadi jeográfiku na prusesu di konviti? Inbora 
pulítika pruvizóriu di un anu ta uzadu kódigu postal, forsa di tarefa rikunhesi ki kel abordajen li 
tinha alguns limitason, ki ta inklui fákitu di alguns kódigu postal resebi menus ki 5 konvitis. Forsa 
di tarefa kontenplaba várius versons di sistema di nivel sosioikunómikus uzadu na skolas 
públikus di Chicago, i na fin rikumenda un sistema di oitu nivel. Sistema di oitu nivel foi mantidu 
na pulítika finalmenti adoptadu pa kumison di skola.​

2.​ Kal ki é pezu rilativu apropriadu di notas kontra avaliason (testi) pa ditirmina pontuason 
konpózitu? Forsa di tarefa rikumendaba pa pondera avaliason na 30% di pontuason konpózitu 
i notas na 70% di pontuason konpózitu. Kel sistema li di ponderason foi mantidu na pulítika 
finalmenti adoptadu pa kumison di skola. ​
 

3.​ Kal ki é kuantidadi di lugar ki debi ser atribuídu pa nível sosioikunómiku? Forsa di tarefa 
fala i aprizentaba pa kumison ki skolas atribuison di primeru 20% di vagas pa klasifikason diretu 
na tudu sidadi, sendu ki 20% di konvitis na kada skola di admisons di izami ta ser distribuídu pa 
kandidatus ku midjor klasifikason. Konvitis ta ser pirlongadu pa kandidatus más ben klasifikadu 
pa sés primeru skolha. Restantis 80% di lugar ta ser distribuídu pa nível sosioikunómiku, ku 
konvitis distribuídu pa 10 rondas, ku atribuídu 10% di lugar di kada nível na kada ronda. Kel 
mekanismu di alokason li foi signifikativamenti mudadu na pulítika adotadu pa kumison di skola, 
ki alokaba 100% di vagas pa nível sosioikunómiku, na tra ronda prupodu di 20% pa tudu sidadi.  
 

4.​ Pulítika debi inklui mididas pa nivela kondison di kunkurênsia entri alunus ki ta frikuenta 
skolas di alta pobreza i alunus ki frikuenta skolas ki ka foi identifikadu komu di alta 
pobreza? Forsa di tarefa rikumenda atribuison di 10 pontu adisional pa alunus ki ta frikuenta 
skolas ku 50% ô más alunus identifikadu komu ikunomikamenti disfavurisidus. Pulítika 
finalmenti adoptadu pa kumison ki skolas riduzi limiti pa konsidera un skola komu “di alta 
pobreza” pa 40%.  

 
 

Modi ki ta funsiona pulítika di admison di skolas di izami? 
 
PASU 1: Tudu setor sensitárius di Boston é avaliadu kuantu pa persentajen di pisoas di baxu limiar di 
pobreza; persentajen di agregadu familiar okupadu pa proprietáriu; prisentajen di famílias xefiadu pa 
un úniku pais; persentajen di agregadu familiar undi inglês é faladu di un manera limitadu; i nível 
idukasional. Setor sensitárius sta agrupadu na kuatu nivel sosioikunómikus baziadu na populason 
média di kriansas na idadi di skola, di 5º-8º anu, kalkuladu pa ACS di sidadi (indipendentimenti di 
lokal undi és ta studa). 
 
PASU 2: Notas di tudu kandidatus pa skola di adminsons di izami é konvertidu pa mesmu skala i 
konbinadu ku sés pontuason na testi MAP pa forma un pontuason konpózitu. Notas ta riprizenta 70% 
i pontuason di testis ta riprizenta 30% di pontuason konpózitu. 
 
STEP 3: É akrisentadu pontus adisional pa pontuason konpózitu di kandidatus baziadu na) si és ta 
frikuenta skolas undi 40% ô más di alunus é identifikadu komu ikunomikamenti disfavurisidu i b) si és 
ta vivi na abitason di BHA, sta sobri kustódia di DCF ô é sen kau di mora.   
 
PASU 4: Konvitis é distribuídu pa kandidatus ku maior pontuason na kada nível, ku un númeru igual 
di konvitis distribuídu pa kada nível. Si tudu vagas na skola di primeru skolha di kandidatu dja foi 
prienxidu, kandidatu ta ser konvidadu pa skola di sigunda skolha. 

 

 
Junhu 2025 

https://resources.finalsite.net/images/v1728690141/bostonpublicschoolsorg/o6ihlyl0ihstby4b1dqw/examschoolstaskforcerecommendationpresentationtoschoolcommittee.pdf


Rilatóriu di admison di skolas di di izami - Pájina 6 

Inpákitu di mudansa di pulítika dés di SY20-21 
Últimus sinku anu di admison na skolas di admisons di izami tivi pulítikas diferentis pa distribuison di 
konvitis.  
 

Anu di admison Pulítika 

SY20-21 Klasifikason di tudu-sidadi (ISEE + notas) 

SY21-22 20% na Tudu-Sidadi + 80% na kódigu postal (só notas) 

SY22-23 8 nivel + pontu adisional (10/15) (só notas) 

SY23-34 8 nivel + pontu adisional (10/15) (notas + MAP) 

SY24-25 
8 Nível + Pontus adisional (ditirminadu pa nível/15) (notas + 
MAP) 

SY25-26 
4 Nível + Pontus adisional (ditirminadu pa nível/15) (notas + 
MAP) 

 
Pulítika adotadu na 2021 inklui un abordajen na fazis. Na SY22-23, pontuason konpózitu ta bazia só na 
notas; na SY23-24, pontuason konpózitu foi baziadu na notas i na pontuason di testis.  
 
Na SY23-24, era matimatikamenti inpusível pa sertus alunus resebi un konviti pa BLS si ka frikuenta un 
skola di “alta pobreza” i, purtantu, ka resebi pontu di bónus baziadu na skola; pontuason konpózitu 
mínimu pa resebi un konviti era supirior a 100. Antis di siklu di admison di SY24-25, kumison ki skolas 
di Boston aprova un mudansa pa pulítika ki tevi inpákitu na númeru di pontu adisional ki un alunu 
resebi baziadu na skola ki és ta frikuenta na anu antirior. Antis, alunus ta resebeba 10 pontus adisional 
si dja és tinha frikuentadu un skola na anu antirior ku más di 40% di alunus ikunomikamenti 
disfavurisidus; a partir di SY24-25, alunus resebeba un númeru di pontu di bónus igual a diferensia real 
na pontuason konpózitu dentu di kada nível sosioikunómiku. Alunus ki viveba na diferentis nivel 
sosioikunómikus resebeba diferentis alokason di pontus, ti un máximu di 10, baziadu na dadus stórikus 
di pontuason konpózitu alinhadu ku nível sosioikunómiku na ki és ta viveba na el. (Dadus atual sobri 
kuantidadi di alunus ikunomikamenti disfavurisidu na kada skola di Boston podi atxadu here.)  
 
Antis di siklu di admison di SY25-26, kumison ki skolas aprovaba un mudansa di pulítika pa konsolida 
di 8 pa 4 nivel pa atenua mudansas di nível anu dipós anu pamodi pikinotis variabilidadi na dadus di 
sensu i diminui difikuldadi na asesu entri alunus na áreas jiografikamenti similhantis. 
 
Kel série di mudansa di pulítikas li ta difikulta rializason di análizis lonjitudinal sobri inpákitu di 
mudansas, más siguintis seksons ta inklui dadus i observason rilasionadu ku konjuntu di kandidatus di 
skolas di admisons di izami, konvitis i ispiriensia di alunus.  

1.​ Dimugrafia di grupu di alunus di skolas di admisons di izami  
Kunparadu ku SY20-21, rivizons di pulítika di últimus 5 anu ten lebadu un grupu di alunu na três skolas 
di admisons di izami ki é, en jeral, más riprizentativu di populason na idadi di skolas di Boston. Dés di 

2020, kuantidadi di alunus aziátikus ten diminuidu modestamenti, kuantidadi di alunus di rasa negra i 
latinus ten aumentadu i kuantidadi di alunus brankus ten diminuidu.  

Konvitis pa 7º anu pa rasa SY20-21 ti SY25-26​ ​      

 
Dimugrafia di kriansas di Boston ta riprizenta kriansas idadis di 5-17 di akordu ku inkéritu 
di kumunidadi amerikanu di 2023. Dimugrafia di matrikulas di BPS ta riprizenta grupu di 

alunus di BPS na SY24-25. 
  

Konvitis pa 9º anu pa rasa SY20-21 ti SY25-26 

Dimugrafia di kriansas di Boston ta riprizenta kriansas idadis di 5-17 di akordu ku inkéritu 
di kumunidadi amerikanu di 2023. Dimugrafia di matrikulas di BPS ta riprizenta grupu di 

alunus di BPS na SY24-25. 
 

Kuantidadi di alunus ikunomikamenti disfavurisidus, alunus ku difisiensias i alunus multilingual 
ten aumentadu, inbora kel populason di alunus li ta kontinua sta ser sub-riprizentadu na skolas 
di admisons di izami, kunparadu ku BPS en jeral. Notavelmenti, kuantidadi di antigus aprendiz 
di inglês aumentaba signifikativamenti di 20% na SY20-21 pa 30% na SY25-26, txeu di riba di 
média di BPS.  
 

Konvitis di 7º anu pa grupu di alunus SY20-21 ti SY25-26 

 
Konvitis di 9º anu pa grupu di alunus SY20-21 ti SY25-26 

Diversidadi jiográfiku di grupu di alunu di skolas di admisons di izami ten fikadu tanbé más 
riprizentativu di Boston. Tabelas di baxu ta mostra bairus ku mudansa más signifikativu na 
persentajen di konvitis resebedu, kunparadu SY20-21 ku SY25-26. 
 
Kódigus postal ku un aumentu di más di 1 pontu pirsentual na konvitis ki resebedu, entri 

SY20-21 i 25-26% di alunus di BPS di 5º-8º anu  
Kódig
u 
postal Bairu 

% notas di 
alunus di 
BPS 5-8 SY20-21 SY21-22 SY22-23 SY23-24 SY24-25 SY25-26 

02121 Dorchester 8.2% 2.6% 6.9% 5.5% 7.4% 6.7% 5.9% 

02128 East Boston 7.4% 5.6% 7.7% 8.9% 8.1% 8.1% 8.7% 

02119 Roxbury 3.9% 2.6% 5.1% 5.2% 1.1% 6.6% 5.6% 

02135 Brighton 3.1% 5.1% 3.0% 3.8% 3.4% 6.0% 6.8% 

02125 Dorchester 6.8% 4.6% 6.1% 6.1% 4.7% 5.9% 6.2% 

 
Kódigus postal ku un aumentu di más di 1 pontu pirsentual na konvitis ki resebedu, entri 

SY20-21 i 25-26% di alunus di BPS di 5º-8º anu  

Zip 
Code Bairu 

% notas di 
alunus di 
BPS 5-8 SY20-21 SY21-22 SY22-23 SY23-24 SY24-25 SY25-26 

02132 West Roxbury 5.6% 13.0% 7.1% 5.3% 5.2% 3.9% 6.4% 

02131 Roslindale 5.6% 9.2% 6.9% 7.6% 6.0% 7.0% 6.6% 

02116 Back Bay 0.8% 2.6% 1.3% 1.5% 1.0% 1.2% 1.2% 

 
Mapas di baxu ta mostra un riprizentason vizual di modi ki distribuison jiográfiku di konvitis ten 
mudadu na últimus anu antirior pa mudansa di pulítika (SY20-21) pa anu más risenti (SY24-25). 

Konvitis pa kódigu postal SY20-21 

 
 

Konvitis pa kódigu postal SY25-26 

 
Tons más skuru ta riprizenta un maior númeru di konvitis. Kódigus 

postal ku 5 ô menus konvitis ka ta parsi. 

2.​ Grupu di kandidatus di skolas di admisons di izami 
Komu pulítika ten mudadu, tanbé konpozison di konjuntu di kandidatus ten mudadu. 
Mudansas é difísil di midi pamodi un mudansa na metudulojia pa ditirmina ilijibilidadi. Na 
SY20-21 i na anus antirior, alunus era konsideradu parti di grupu di kandidatus, dés di ki 
és tinha fazedu izami di admison pa ISEE i mandadu notas dentu di prazu (“klasifikason 
padron”). Alunus ka tinha ki kunpri ninhun otu kritériu spisífiku di ilijibilidadi, pur alén di 
rizidi na Boston.  
 
Komu parti di pulítika di admison pruvizóriu di un anu pa SY21-22, alunus tinha ki ten 
pelu menus un GPA B i klasifikaba pelu menus un skola di adminsons di izami pa ser 
konsideradu parti di grupu di kandidatus. Kés rikizitus di ilijibilidadi foram mantidos na 
pulítika adotadu antis di siklu SY22-23 i, a partir di SY23-24, tanbé ta iziji ki alunus teni 
un pontuason na teste NWEA MAP pa ser konsideradu.  
 
Dés di inplimentason di tudu kritérius di ilijibilidadi na SY23-24, númeru di kandidatus di 7º anu 
ten variadu entri serka di 1.300 pa 1.500 alunus. Kuantidadi di kandidatus pruvinientis di skolas 
primária di BPS manteba relativamenti stável, na serka di 78-79%.  
 
Númeru total di kandidatus foi superior na SY21-22 i na anus antirior, kuandu pulítika ka ta 
spisifikaba kritérius di ilijibilidadi pur alén di ten fazedu testi ISEE. Dés di inton, númeru di 
kandidatus ka di BPS ten diminuidu serka di 16%.  

Númeru di kandidatus di 7º anu pa tipu di skola 

 
A partir di siklu di konvitis SY22-23, konvitis foi distribuídus pa nível sosioikunómiku. Kés nivel 
foi kriadu pa ser kuazi igual na tamanhu, baziadu na númeru di kriansas di 5-8º anu ki ta vivi na 
kada setor sensitáriu, di akordu ku inkéritu di kumunidadi amerikanu di sensu di EUA (ACS). 
Kada nível ten entri 12–13% di populason di alunus di Boston 5-8º anu, i entri 8–15% di alunus 
di BPS di 5-8º anu. 
 
Tabela di baxu ta kunpara númeru di kriansas di 5-8º anu ku númeru di kandidatus di 7º anu pa 
kada siklu di konviti, ben komu matríkula atual (SY24-25) di BPS pa alunus di 5-8º anu. 
 
 

Nivil 

Matrikulas na 
BPS (SY24-25) 

SY22-23 SY23-24 SY24-25 SY25-26 

Alunus di BPS 

na 5-8º anu 
# Alunus 

5-8º anu 
Kandidatus 

di 7º anu 
# Alunus 

5-8º anu 
Kandidatus 

di 7º anu 
# Alunus 

5-8º anu 
Kandidatus 

di 7º anu 
Nivel 

# Alunus 

5-8º anu 
Kandidatus 

di 7º anu 

1 1,608 
(13%) 

2,868 
(13%) 

116 
(9%) 

2,942 
(13%) 

125 
(9%) 

2,751 
(12%) 

115 
(9%) 

1 
5376 
(24%) 

317 
(21%) 

2 1,867 
(15%) 

2,745 
(12%) 

99 
(8%) 

2,946 
(13%) 

131 
(10%) 

2,717 
(12%) 

141 
(10%) 

3 1,625 
(13%) 

2,908 
(13%) 

110 
(9%) 

2,802 
(12%) 

111 
(8%) 

2,765 
(12%) 

123 
(9%) 

2 
5658 
(26%) 

382 
(26%) 

4 1,905 
(15%) 

2,754 
(12%) 

134 
(10%) 

2,733 
(12%) 

141 
(10%) 

2,886 
(13%) 

144 
(11%) 

5 1,581 
(13%) 

2,920 
(13%) 

115 
(9%) 

2,864 
(13%) 

131 
(10%) 

2,869 
(13%) 

159 
(12%) 

3 
5526 
(25%) 

377 
(25%) 

6 1,595 
(13%) 

2,792 
(12%) 

155 
(12%) 

2,737 
(12%) 

182 
(13%) 

2,727 
(12%) 

197 
(15%) 

7 1,266 
(10%) 

2,899 
(13%) 

234 
(18%) 

2,764 
(12%) 

262 
(19%) 

2,851 
(13%) 

199 
(15%) 

4 
5550 
(25%) 

414 
(28%) 

8 982 
(8%) 

2,843 
(13%) 

320 
(25%) 

2,883 
(13%) 

272 
(20%) 

2,759 
(12%) 

270 
(20%) 

Tudu 12,429 22,729 1,283 22,671 1,355 22,325 1,348 
Tud

u 
22,110 1,490 

 
 
Na últimus anus, kandidatus pa skolas di admison di izamis di 7º anu ten vividu 
dispruporsionalmenti na nivel 7º i 8º. Serka di 35–43% di kandidatus ten vividu na nivel 7 i 8, 
kunparadu ku 18% di alunus di BPS i 25–26% di alunus di Boston. Na anu SY25-26, tamanhu 
di kandidatus ki sta ben di novu nivel 4 (kuazi ikivalenti a kés nivel antirior 7 i 8) dixiba pa 28%. 
 
Duranti kel piríudu li, númeru di kandidatus na nivel 1 manteba relativamenti stável i númeru di 
kandidatus na nivel 2—6 mostra un mudestu kresimentu. Na SY22-23, serka di 17% di 
kandidatus ta viveba na nivel 1 ô 2; na SY25-26, pruporsosn di kandidatus ki sta vivi na novu 
nivel 1 aumentaba pa 21%. Na SY22-23, serka di 19% di kandidatus ta viveba na nivel 3 ô 4; na 
SY25-26, tamanhu di kandidatus ki sta vivi na novu nivel 2 aumentaba pa 26%. 
 
A volta di tudu nivel sosioikunómiku, maioria di kandidatus ta klasifika Boston Latin School 
komu sés prinsipal skolha, inbora prifirênsias ta varia jeralmenti di akordu ku nivel, sima podi 
notadu na gráfiku di baxu. Na SY25-26, 76% di kandidatus di nivel 4 klasifikaba BLS komu sés 
primeru skolha, kunparadu ku 50% di kandidatus di nivel 1.  
 
Skola más ben klasifikadu pa kandidatus di 7º anu, pa nivel 

Nivil 

SY23-24 SY24-25 SY25-26 

Boston 
Latin 

School 

Boston 
Latin 

Academy 

O’Bryant 
School 

Boston 
Latin 

School 

Boston 
Latin 

Academy 

O’Bryant 
School 

Boston 
Latin School 

Boston 
Latin 

Academy 

O’Bryant 
School 

1 55% 26% 19% 57% 19% 23% (Novu nivel 

1) 50% 22% 28% 2 50% 25% 24% 47% 31% 23% 

3 41% 35% 23% 59% 21% 20% (Novu nivel 

2) 61% 20% 19% 4 50% 32% 18% 66% 19% 15% 

5 51% 24% 24% 64% 22% 14% (Novu nivel 

3) 57% 15% 18% 6 63% 24% 13% 68% 18% 14% 

7 69% 19% 12% 62% 26% 12% (Novu nivel 

4) 

76% 14% 10% 8 74% 19% 7% 73% 18% 9% 

 
Inkuantu maioria di kandidatus ta klasifika tudu 3 skolas di izamis, alguns alunus optaba pa 
klasifika só 1 ô 2 skolas. Kuantidadi  di kandidatus ki ta klasifika só 1 skola é jeralmenti maior 
entri kandidatus di 9º anu di ki entri kandidatus di 7º anu, sima ta mostradu di baxu. Na 

SY25-26, kuantidadi  jeral di kandidatus di 7º anu ki klasifikaba só 1 skola foi di 10.3%, i 
kuantidadi  jeral di kandidatus di 9º anu ki klasifikaba só 1 skola foi di 25.1%. 
 
 

 Pursentu di kandidatus di 7º anu ku ta 
klasifika só pa 1 skola 

Pursentu di kandidatus di 9º anu ku ta 
klasifika só pa 1 skola 

Nivil SY22-23 SY23-24 SY24-25 SY25-26 SY22-23 SY23-24 SY24-25 SY25-26 

1 6.9% 8.8% 9.6% 8.5% 26.6% 22.8% 19.8% 31.2% 

2 18.2% 9.2% 8.5% 12.3% 32.5% 18.9% 23.1% 26.0% 

3 9.1% 5.4% 12.2% 10.3% 23.1% 17.0% 22.7% 24.0% 

4 9.0% 12.1% 9.7% 9.9% 18.8% 21.4% 30.0% 18.7% 

5 11.3% 4.6% 10.1% – 21.8% 14.6% 19.0% – 

6 7.1% 10.4% 9.6% – 20.7% 18.2% 27.8% – 

7 5.6% 7.6% 9.0% – 12.5% 14.5% 15.2% – 

8 10.0% 10.3% 8.9% – 16.5% 10.1% 13.1% –  

Total 9.1% 8.8% 9.6% 10.3% 22.0% 17.2% 21.2% 25.1% 

 
Inkuantu kuantidadi di alunus ki ta kalsifika só un skola ka ta parsi ma ta varia txeu di akordu ku 
nivel sosioikunómiku, prifirênsias di alunus en rilason a skolas di admison realment ta varia di 
akordu ku nivel sosioikunómiku, sima ta mostradu na gráfiku di baxu.  

 
Primeru skolha di skola entri kandidatus di 7º anu, SY25-26 

Nivel Boston Latin 
Academy 

Boston Latin School O’Bryant 

1 22% 50% 28% 

2 20% 61% 19% 

3 15% 67% 18% 

4 14% 76% 10% 

 

3.​ Konvitis pa skolas di admisons di izami 
Pamodi ten más kandidatus na nivel más altu, kunpiti pa mesmu númeru di vagas pa nivel, taxa 
di konvitis é signifikativamenti más baxu na kés nivel la. Na SY22-23 i SY23-24, kuazi tudu 
kandidatus di nivel 1 i 2 resebeba un konviti, kunparadu ku serka di 45–47% di kandidatus di 
nivel 8. Na SY25-26, ku 4 nivel en vez di 8, taxa di konvitis variaba entri serka di 59 77% a volta 
di nivel. 

 
Taxa di konviti pa nivel sosioikunómiku, SY22-23 pa SY25-26 

 SY22-23 SY23-24 SY24-25 SY25-26 

Nivil Kandidatus Konvitis 

Klasifikason

: 

Kandidatu

s Konvitis 

Klasifikaso

n: Kandidatus Konvitis 

Klasifikaso

n: 

Kandidatu

s Konvitis 

Klasifikas

on: 

1 116 115 99.1% 125 124 99.2% 115 115 100.0% 
317 245 77.3% 

2 99 99 100.0% 131 128 97.7% 141 124 87.9% 

3 110 110 100.0% 111 111 100.0% 123 121 98.4% 
382 245 64.1% 

4 134 133 99.3% 141 128 90.8% 144 124 86.1% 

5 115 114 99.1% 131 128 97.7% 159 123 77.4% 
377 245 65.0% 

6 155 143 92.3% 182 127 69.8% 197 123 62.4% 

7 234 143 61.1% 262 127 48.5% 199 123 61.8% 
414 245 59.2% 

8 320 143 44.7% 272 127 46.7% 270 123 45.6% 

Total 1283 1000 77.9% 1355 1000 73.8% 1348 976 72.4% 1490 980 65.8% 

 
Ikilibra númeru di konvitis distribuídu pa nivel sosioikunómikus é pa nivela kondisons pa alunus 
di diferentis orijens sosioikunómiku.  
 
Tabelas siguintis ta mostra pontuason konpózitu mínimu nisisáriu pa resebi un konviti pa un 
skola di admisons di izami na kada nivel sosioikunómiku. Na tudu dós 7º komu na 9º anu, 
alunus di nivel más altu ta iziji pontuasons konózitu más altu di ki alunus di nivel más baxu, 
dadu maior intensidadi di kunpitison di un númeru signifikativamenti maior di kandidatus pa 
mesmu númeru di vagas na nivel más altu.  
 

Pontuason konpózitu mínimu (ku pontus) pa nivel 

 
Nivel 

7º Anu 9º Anu 

SY23-24 SY24-25 SY23-24 SY 24-25 

BLS BLA OB BLS BLA OB BLS BLA OB BLS BLA OB 

1 83.7 68.7 67.8 80.5 65.6 64.6 94.2 92.71 80.5 95.5 90.5 80.0 

2 86.1 71.8 64.8 86.6 77.6 76.2 96.5 92.8 82.8 94.2 89.2 77.0 

3 73.5 69.1 68.0 82.3 67.5 63.7 98.5 95.1 84.6 93.7 85.7 74.4 

4 83.8 75.7 71.3 86.9 75.9 74.4 98.8 95.9 87.5 97.1 91.5 76.5 

5 86.0 74.2 71.1 89.2 76.1 76.0 100.7 92.3 84.3 98.2 88.2 70.2 

6 94.4 87.8 86.7 97.9 88.9 88.8 100.5 94.6 84.1 100.0 94.3 78.8 

7 100.2 97.5 97.2 97.3 91.1 90.6 101.1 96.7 90.7 97.8 94.7 78.2 

8 99.1 97.4 97.1 98.8 97.1 96.5 98.6 93.4 86.4 99.2 97.6 89.2 

 
Na SY23-24, era matimatikamenti inpusível pa sertus alunus resebi un konviti pa BLS si és ka 
ta baba pa un skola di “alta pobreza” i, nu intantu, ka resebeba pontus di bónus baziadu na 
skola. Limiti mínimu di pontuason konpózitu ki sta pa riba di 100 sta sublinhadu na amarelu. 
 

 
 

Nivel 

SY25-26 

7º Anu 9º Anu 

BLS BLA OB BLS BLA OB 

1 92.8 82.8 82.7 98.6 87.9 77.8 

2 95.1 86.4 88.3 96.1 85.5 74.4 

3 95.1 85.6 88.7 96.7 86.9 74.8 

4 97.4 91.1 93.2 98.2 92.3 70.3 

 
Mudansa di pulítika antis di siklu di admisons di SY24-25 tinha intenson di garanti ki ninhun 
alunu mesteba pontus adisional pa entra na kualker un di três skolas di izamis. Kel rivizon ten 
diferensiadu númeru di pontus di skolas ki alunus ta resebi baziadu na nivel sosioikunómiku 
undi és ta vivi. Di akordu ku pulítika analizadu, pontus di skola ta varia di akordu ku nivel: 
númeru di pontus di bónus na kada nivel é igual a diferensa na pontuason média konpózitu di 
alunus na skolas di “pobreza altu” kunparadu ku skolas di “pobreza ka altu” na kel nivel spidifiku 
la. Na SY24-25 i SY25-26, pontuason mínimu konpózitu ka foi superior 100 na ninhun nivel ô pa 
ninhun nota di entrada. 
 
Tabela di baxu ta mostra númeru di pontus di skolas atribuídu pa alunus di kada nivel na 
SY24-25 i SY25-26.  
 

Nivel SY24-25 Nivel SY25-26 

1 8 
1 10 

2 10 

3 9 
2 8 

4 5 

5 4 
3 5 

6 8 

7 4 
4 3 

8 2 

 

4.​ Inpákitu di pontus di bónus baziadu na skola 
Pontus di bónus baziadu na skola tinha komu objetivu konpensa pa disparidadis entri skolas 
primária, na rikhunesi ki, stórikamenti, sertus skolas primárias di BPS mandaba un númeru txeu 
riduzidu di alunus pa skolas di admisons di izami.  
 
Persentajen di alunus ki resebi pontus di bónus baziadu na skola (10 na SY23-24; un diferensial 
na skalon na SY24-25 i SY25-26) ta varia txeu di akordu ku nivel sosioikunómiku, sima podi 
odjadu na tabela di baxu.  
 

Nivel 

2023-24 2024-25 2025-26 (nivel konsolidadu) 

Kandidatus 

% ki sta 

resebi 10 

% ki sta 

resebi 15 

Kandidatu

s 

% ki sta resebi 

pontus di 

% ki sta 

resebi 15 

Kandidatu

s 

% ki sta resebi 

pontus di 

% ki sta 

resebi 15 

pontus pontus bónus 

baziadu na 

skola 

pontus bónus 

baziadu na 

skola 

pontus 

1 125 73% 23% 115 72% 22% 317 81% 11% 

2 131 79% 9% 141 87% 7% 382 82% 6% 

3 111 84% 3% 123 84% 4% 377 78% 5% 

4 141 83% 6% 144 73% 10% 414 53% 3% 

5 131 76% 11% 159 78% 8% - - - 

6 182 64% 7% 197 72% 2% - - - 

7 262 64% 3% 199 67% 2% - - - 

8 272 31% 3% 270 48% 3% - - - 

 
Persentajen di alunus ki sta resebi pontus di bónus baziadu na skola aumentaba 
signifikativamenti, di 63% na SY2022-23 pa 73% na SY2025-26.  
 
Alén di pontus di bónus di skolas, alunus ta resebi 15 pontus adisional si és ta vivi na kazas 
públiku di Boston Housing Authority, sta na kustódia di dipartamentu di kriansas i famílias ô sta 
na situason di ka teni kau di mora. Persentajen di alunus ki sta resebi pontus di bónus baziadu 
na abitason ten stadu ta manti relativamenti konsistenti na últimus anus.  
 
Númeru 15 ka era baziadu na ninhun dadu spisífiku; na verdadi, diferensa média na pontuason 
konpózitu entri alunus ki sta na situason di sta sen kau di mora, ki ta vivi na BHA ô sob kustódia 
di DCF i sés kolegas sta más próximu di 10 pontus, en vez di 15. Alén di opera kumunidadis di 
kazas públiku, BHA ta distribui voucher di abitason (voucher “sekson 8”) pa rizidentis ku baxu 
rendimentus pa vivi na kazas di renda. Kés rizidentis di Boston li ten un statutu sosioikunómiku 
similhanti pa rizidentis ki ta vivi na kazas públikus, más, pamodi dizafius stórikus ku 
korispondênsia di dadus, alunus di BHA ki ta vivi na kazas  di renda ka sta resebi atualmenti 15 
pontus di bónus.  
 
Un vez ki pontus di bónus baziadu na skola só ta afeta kunpitison dentu di kada nivel 
sosioikunómiku, és podi ka ten un grandi inpákitu na konvitis, partikularmenti na nivel 
sosioikunómikus en ki grandi maioria di kandidatus ta resebi pontus baziadu na skola. Pamodi 
grandi maioria di skolas BPS é ilijivel pa pontus di bónus baziadu na skola, alunus i famílias di 
pikinotis númeru di skolas BPS ki ka sta resebi pontus di bónus baziadu na skola podi sta na 
disvantajen na admisons di skolas di izami.  

5.​ Inpákitu na ekosistema di skola sikundáriu BPS 
Di alunus ki era ilijivel i era kapaz di matrikula na skolas di admisons di izami, más ka foi 
konvidadus, serka di metadi imantrakula na otu skola BPS (54%) pa SY2024-25, anu más 
risenti ki sta dadus dispunivel. Kel persentajen ten variadu di 40% na SY22-23 pa 75% na 
SY20-21. Alunus ki klasifikaba só na un skola di admisons di izami i ka resebeba konviti ta 

skodji pa matrikula na un skola BPS diferenti ku taxas más altu pa tudu sinku anus, ixsetu na 
SY21-22. 
 

Persentajen di kandidatus di 7º anu ka konvidadu pa un izami i ki matriulaba na un otu skola di 
BPSl ​

(dés di otubru di kada anu letivu) 
 SY21-22 SY22-23 SY23-24 SY24-25 

 

Númeru di 

ka 

konvidadus 

Pursentu 

matrikuladu 

na otu skola 

BPS 

Númeru di 

ka 

konvidadus 

Pursentu 

matrikuladu 

na otu skola 

BPS 

Númeru di 

ka 

konvidadus 

Pursentu 

matrikuladu 

na otu skola 

BPS 

Númeru di 

ka 

konvidadus 

Pursentu 

matrikuladu 

na otu skola 

BPS 

Tudu kandidatus 692 70% 283 40% 355 43% 372 54% 

Kandidatus BPS 567 82% 161 67% 228 65% 255 76% 

Kandidatus ka di 
BPS 125 12% 122 5% 127 2% 117 7% 

Kandidatus ki 
klasifikaba só na 
un skola di 
admisons di izami 75 69% 44 61% 49 55% 61 61% 

 

Rikursus pa atendi alunus ku difisiensia & alunus multilingual 
Na últimus 10 anus, matríkula na BPS ten diminuidu signifikativamenti, na stabiliza na últimus 
anus ku serka di 22,000 alunus di liseu. Komu rizultadu, três skolas di admisons di izami gosi ta 
matrikula un kuantidadi  maior di alunus di liseu di BPS di ki na pasadu.  
 
Sima skolas di admisons di izami ta akolhi un maior númeru di alunus multilingual i alunus ku 
difisiensia, alokasons di funsionárius tanbé ten mudadu. Di SY20-21 pa SY25-26, kada un di 
skolas di admisons di izami ten rijistadu un númeru kresenti di funsionárius didikadu pa apoiar 
alunus ku difisiensias i alunus multilingual.   

Na análisi di riba, FTEs katigorizadu komu apoiu pa idukason spesial i ESL ta inklui apoiu itineranti 
alunus, profesoris di rikursus di idukason spesial, paraprufisional substansialmenti sparadu di idukason 
spesial, profesoris substansialmenti siparadu di idukason spesial i profesoris bilingual.  

Na bai pa frenti 
Na anus dés di aprovason di pulítika na 2021, txeu alunus, famílias, idukadoris i otus partis 
interesadu partilha sés perspetivas sobri inpákitus di novu pulítika. Siguintis temas tanbé ten 
surjidu komu priokupasons: 
 

1.​ Pulítika é difísil di intendi ––i alguns di mudansas pikinoti ki fazedu na últimus anus só 
poba el más konplikadu. Alguns partis interesadu ten kistionadu lójika di skolha di 
númeru di pontus di bónus baziadu na skola ô na abitason. ​
 

2.​ Pontus di bónus baziadu na skola podi kria tenson entri kumunidadis di skolas. Ten un 
sensason ki alunus di orijens sosioikunómiku similhianti ten ipótesi signifikativamenti 
diferenti di resebi un konviti, ki ta dipendi di skola ki és ta frikuenta. Na alguns kazus, keli 
pode distorsi konportamentu di alunus i di famílias — pur izenplu, na insentiva famílias 
transfiri sés fidjus pa un skola ki ta resebi pontus di bónus pa aumenta sés ipótesi di ten 
un konviti pa un skola di admisons di izami — i, konsikuentimenti, dizistabiliza 
kumunidadis di skolas.​
 

3.​ Nivel sosioikunómiku ka ten en konta variason ikunómiku dentu di sektoris sensitárius. 
Alunus di baxu kondison sosioikunómiku podi ser prijudikadu si és ta vivi na un sektor 
sensitáriu ku un grandi númeru di agregadus familiar ku un statutu sosioikunómiku más 
altu. Alguns partis interesadu ispresaba dizeju pa ki pulítika di admison ten em konta 
statutu sosioikunómiku di kada alunu. 
 

4.​ Pamodi númeru di kandidatus na ditirminadus nivel, alguns alunus ku pontuasons altu 
— prinsipalmenti si és ta frikuenta skolas ki ka sta resebi pontus adisional — ka ten 
ipótesi ô ten muito poku ipótesi di ser konvidadu pa skola di sés primera skolha. Kel 
priokupason foi, na un parti, mitigadu pa mudestus mudansas di pulítika antis di siklu di 
admisons di SY24-25, ki ta diferensia númeru di pontus adisional ki alunus sta resebi 
baziadu na nivel sosioikunómiku en ki és ta vivi, más na siklu di admisons di SY25-26, 
kunpitison kontinua ta ser signifikativamenti maior na nivel 4.​
 

5.​ Inkuantu konvitis ta mandadu baxu abrigu di novu pulítika ten stadu ta dirijidu pa un 
populason ki ta rifliti midjor diversidadi sosioikunómiku i jeográfiku di sidadi di Boston, 
persentajen di konvitis mandadu pa alunus ku difisiensia i alunus multilingual é ainda 
baxu kunparadu ku populason di alunus di skolas públikus di Boston.​
 

6.​ Famílias sta ta iziji opsons di alta kualidadi pa sés fidjus. Na SY24-25, 54% di tudu 
kandidatus di 7º anu ki ka foi konvidadu pa un skola di admisons di izami manteba na 
distritu. Kel priokupason li ta realsa nisisidadi di kontinua ispandi opsons di alta kualidadi 

na liseus di tudu distritu, ben pa intendi midjor kal skolas ki ta kunpri kés kritérius li pa 
famílias. 

 

Mudansas adisional pa rivizon i konsiderason 
Na dizenbru di 2024, nu kunprimiti na fazi más análisis i más profundu pa intendi midjor inpákitu 
i konsidera pusivel mudansas na futuru. Áreas putensial ki nu identifika pa análisi adisional foi: 

●​ Kálkulason i dimensionamentu di nivel sosioikunómikus: Kal ki é inpákitus di 
dimensionamentu di nivel baziadu na númeru di kandidatus en vez di númeru di 
kriansas di 5º-8º anu? Pulítika podi konsidera statutu sosioikunómiku individual? 

●​ Alunus ku midjor pontuason: Pulítika podi garanti ki alunus ku midjoris pontuasons di 
sidadi resebi un konviti pa skola di sés skolha? 

●​ Asesu pa alunus ku difisiensia i alunus multilingual: Pulítika podi aumenta asesu pa 
alunus ku difisiensia i alunus multilingual? 

●​ Ispiriênsia di alunus: Kal ki é ispiriensia di alunu dipós di és matrikula na skolas di 
admisons di izami? 

 
En konsiderason di pusível mudansas, ikipa di dadus di BPS fazi txeu simulasons di dadus na 
isplora inpákitu di três variável diferentis: 

●​ Muda pontus baziadu na skola 
●​ Muda manera di modi ki nivel sosioikunómikus é dimensionadu 
●​ Akrisenta un ronda munisipal pa alunus altamenti kualifikadu 

 
Baziadu na kés análisi li, BPS sta partilha tres simulasons di dadus ku policy options are 
proposed for kumison ki skolas i di públiku pa konsiderason to consider. Na otonu di 2025, 
dipós di obi opinion di kumunidadi, superintendenti I will may fazi un rikumendason pulítika final 
pa kumison di skolas, ku tenpu pa diskuson adisional antis di for un votu. Any changes would 
go into effect for the SY26-27 admissions cycle. 
 
Distritu tanbé ten konsideradu di pertu un proposta di avaliason di statutu sosioikunómiku 
individual di alunus, na uza partisipason na programas di siguransa di stadu i federal komu 
proxy, en risposta pa opinion di públiku i di menbrus di kumison di skolas. Keli ka é un pruposta 
ki podi ser rikumendadu di un manera viável na kel mumentu li. Ispanson signifikativu na 
rikizitus di rikolha di dadus ta ben kria más spasu pa erus umanus i ta aprizenta dizafius 
operasional ki prejudika kunfiansa di públiku na prusesu di admison. Alén di keli, un vez ki txeu 
alunus sen dukumentus ô alunus na famílias di statutu mistu podi ka partisipa na programas di 
siguransa susial di stadu ô federal, na uza sés partisipason komu un substitutu pa dexa 
difikuldadis ki ta prijudika un grandi kuantidadi  di kriansas na idadi di skolas di Boston.  
 
Mudansas na pulítika di admison na skolas di admisons di izami é só un kunpunenti di 
konstruson di un ekosistema di skolas ki ta tenta kunpri aspirasons, stilus di aprendizajen i 
prifirênsias di kada alunu. BPS i líderis di sidadi ta kontinua intensamenti fokadu na midjora 
kualidadi di insidu na tudu salas di aula, na garanti ki tudu alunus podi ten asesu a kontiúdus 
dizafiantis i adikuadu pa sés nivel di anu skular, di un manera ki ta funsiona pa és. Na últimus 

anus, distritu ten adotadu a material di instruson di alta kualidadi a volta di tudu skolas di BPS, 
ten dadu formason i dizinvolvimentu prufisional pa nós idukadoris pa apoia inplimentason i sta 
gosi ta intensifika foku na da apoiu spesializadu di alta kualidadi pa alunus ki mesti di el. Distritu 
sta tanbé ta aumenta invistimentus na inisiativa di skolas di admisons di izami, programas di 
veron i outono pa djuda alunus di baxu rendimentus ta pripara pa matrikula na skolas di 
admisons di izami i, na otono di 2025, ta ben lansa inisiativa di matimátika avansadu na 12 
skolas primária i 8 liseus pa da asesu pa kunpitisons di matimátika i programason di matimátika 
avansadu duranti i dipós dia skolar. BPS debi kontinua ta ispandi oportunidadis pa ki tudu nós 
alunus atxa un kaza na BPS ki ta dizafias i ta apoias akademikamenti––na skolas di admisons 
di izami i na tudu portefóliu di skolas.  

